
 Seite 1 von 1  

Schnitzelbangg Alti Stainlemer Stamm 2010 
 
 
Für dr Hanspi isch s Drummle nümm e Gnuss – dam dam dam dam 
Die Segglerei findet är komplett e Stuss – dam dam dam dam dam 
 
Nach em erschte Halt do liggt dr Hanspi flach – dam dam dam dam 
Dr Geischt wär willig aber s Fleisch isch schwach – dam dam dam dam 
 
Doch bevor dir s duet verleide,  
duesch di eifach als Teppich verkleide 
D Gsundheit duet nümm an Dir naage 
wirsch dr ganz Daag ummetraage 
 
Denn legt me di ganz sanft uff e Bode 
uff das reimt sich nur H....! 
Und s geilscht do dra es isch e Fakt 
wirsch no bürschtet im Minutetakt. 
 
Marmor Stei und Yyse bricht und dr Hanspi au hütt z Nacht viellicht Alles alles goht vrby, bi dr Staine blybsch 
drby 
 
Statt als Teppich wurdi dr Hanspi – s isch nit gloo ge, 
Lieber als Requisit durch d Gegend zooge. 
 
Au gits jetzt jederzyt für wenig Gäld 
S ney Fäärläberli Suurstoffzält 
 
 
Dr Rämsi und dr Thomi vo Reigoldswil – dam dam dam dam 
Sin am Mäntig am Cortège in d Gney viel z viel – dam dam dam dam 
 
Bockstiff grad wie dr Bäse 
wo si d Räppli düen zämme lääse 
Stöön si am Mittwoch uff dr Stross 
ihri Schmärze schyne zimlig gross 
E Löösig liggt do uff dr Hand 
ich dängg es wär kai grossi Schand 
Wenn beidi yystöhn bi den andere 
die wo uff dr Route blutt dien wandere. 
 
Marmor Stei und Yyse bricht und dr Gadaffi au hütt z Nacht viellicht. Alles alles goht vrby, bi dr Staine blybsch 
drby 
 
Au für die beide kaa s nur vo Nutze sy 
Unter em Fäärläberli Zält blutt denn z sy 
 
 
Dr Luc Müsy isch total fruschtriert – dumm dumm dumm dumm 
Är wär so gärn mit däne Töffli ummekutschiert – brumm brumm brumm brumm 
Do het är unser Requisit manipuliert – dam dam dam dam 
Und drmit e Kurzschluss provoziert – dam dam dam dam 
 
 
Denn het är schlau am Mäntig Oobe 
dr ganz Verdacht uff dr Takao gschoobe 
um als Cliqueheld und Supermaa 
mit däm Auteli fahre kaa. 
 
Marmor, Stai und Yse bricht……. 
 
Bisch zwar no jung aber d Lunge bällt 
I sag nur Fäärlääber Suurstoffzält 



 Seite 2 von 2  

 
 
Uff em Wäg über dr Brugg ins Basel das mindere – dam dam dam dam 
Mit de Franzose sauschnäll me kaa s nit verhindere – dam dam dam dam 
Me kunnt sich vor wie ne TGV – dam dam dam dam 
Wie ne gölte Blitz me ka n ys kumm me gseh – dam dam dam dam 
Es wird immer schnäller s Tempo isch brutal – dam dam dam dam 
Jetzt in d Rygass kurz, lägg isch das e Qual – dam dam dam dam 
 
Jedes Joor stell ich mir die glychi Froog 
seggle mir so blöd es isch e Ploog 
Es isch nit wäg dr Alte Garde 
wo dört äne duet uff ys warte 
Hejo jetzt ändlig kummi druff, dr Hunze will wie allewyl ins Buff 
 
Marmor, Stai und Yse bricht……. 
 
Hesch e Drang und es juckt in de Hose, 
unter däm Zält kasch dr au ein lo bloose 
 
 
Dr Peterli findets mega geil – dam dam dam dam 
So ne Megaphon isch e mega Teil – dam dam dam dam 
Är seit zwar viel aber är seit nüt uss – dam dam dam dam 
D Lüt am Strosserand die kemme nit druss – dam dam dam dam  
S isch wie friehner in dr Pfyfferstund – dam dam dam dam 
Viel Gschrey um nit, s isch halt kai Drummelhund – dam dam dam dam 
 
Dr Philippe findets mega geil – dam dam dam dam 
So ne Laubblöser isch e mega Teil – dam dam dam dam 
Är bloost die Räppli mit voller Gier – dam dam dam dam 
Het e Laubrohr stark wie 20 Stier – dam dam dam dam 
S isch wie hütte in dr Pfyfferstund – dam dam dam dam 
Viel Wind um nit und es tönt ungsund – dam dam dam dam  
 
Luegsch zrugg in dr Gschicht vo dr Staine – dam dam dam dam 
Denn gits Parallele so wurd ich meine – dam dam dam dam  
Denn im Wäse sin alli Instruggter glych – dam dam dam dam 
Ob Hemmli, Peterli, Philippe s isch wie ne Sych – dam dam dam dam 
 
Scho dr Hemmli unsere Siebesiech,  
het immer gwüsst wie me alles richtig miech 
Alli stöhn si gärn im Mittelpunkt 
sin total überzügt vo sich wie s mi dunggt 
Hän viel z sage im Allgemeine  
aber zuegloost het däne no keine 
Das isch nit schwierig zum verstoh 
denn es isch immer Schyssdrägg uusekoo 
 
Marmor, Stai und Yse bricht……. 
 
Füülsch di elai und vo allne Frinde verloh, 
unter däm Zält do laufsch incognito 
 


